
 އަލިފުށި ދއާިރާގެ މެންބރަު މުޙައްމދަު ރަޝދީު ޙުސައިން{ ؛ }ރިޔާސަތުގއަި އިންނެވީ ކމޮިޓީގެ މޤުައްރރިު

 

  ރިޔާސަތުން ވާހަކަދެއްކެވުން:

ކޮމިޓީގެ   އިޤުތިޞާދީ  ގެންދަނީ    30`.  މި  ކުރއިަށް  ބއަްދަލވުުން  މި  މއިަދު  ފަށާނަން.  ބއަްދަލވުުން  ވަނަ 

ތިއްބެވީ   ވަޑައިގެން  ކޮމިޓީއަށް  ވަގުތު  މި  އޮންލއަިންކޮށް.  މެދވުެރިކޮށް  ޓީމްސް  އުތުރު  މއަިކްރޯސޮފްޓް  ތިނަދޫ 

، ސިން ޙަމީދުޢަބްދުލްމުޙްމެންބަރު  އިއޒްަތްތެރި  ދޫ ދއާިރާގެ  ނިލަން، ޢަބްދުލްމުޣުނީމެންބަރު  އިއްޒަތްތެރި  ދާއިރާގެ  

ދާއިރާގެ   ރިޟާމެންބަރު  އިއްޒަތްތެރި  މިލަންދޫ  ދާއިރާގެ  ، ޢަލީ  ދެކުނު  އިބްރާހމީް  މެންބަރު  އިއޒްަތްތެރި  ހިތދަޫ 

އަޅުގަނޑު،    ނާޒިލް ޙުސއަިންއަދި  ރަޝީދު  މުޙއަްމަދު  މެންބަރު  ދާއިރާގެ  މެންބަރެއް .  އަލިފުށި  އިތުރު 

 ގުޅިވަޑައިގެން... 

 

 ވާހަކަދއެްކެވުން: ސަޢީދު މުޙއަްމަދު މެންބަރު ދާއިރާގެ މާވަށު

 މުޤއަްރިރު، އަޅުގަނޑު އެބައިނިން.

 

 ރިޔާސަތުން ވާހަކަދެއްކެވުން:

ދާއިރާގެ   ސަޢީދުމެންބަރު  އިއޒްަތްތެރި  މވާަށު  ފާހަގަކުރެވިފައި  .  މުޙއަްމަދު  އޅަުގަނޑަށް  މެންބަރަކު  އިތުރު  ދެން 

ޖއޮިން ކުރއަވްަން މަސައްކަތް ކުރއަްވާ ކަމަށް ފާހަގވަެފައި  ފވުއަްމުލަކު އުތުރު ދާއިރާގެ މެންބަރު  ނެތީމަ. މި ވަގުތު  

 އެބއަިން. އަޅުގަނޑުމެން ކުރިއަށް ގެންދާނަން.

 

 ވާހަކަދއެްކެވުން:  ރަޝީދު މަދުމުޙއަް މެންބަރު ދާއިރާގެ އުތުރު  ފވުއަްމުލަކު

 އަޅުގަނޑު އެބައިނީމޭ މުޤއަްރިރު.

 

 ރިޔާސަތުން ވާހަކަދެއްކެވުން:

އިނގޭތޯ. މއިަދު އެޖެންޑާ    މުޙއަްމަދު ރަޝީދު މެންބަރު  އިއްޒަތްތެރި  ފުވައްމުލަކު އުތުރު ދާއިރާގެ  ؟ އެބއަިނިންދެއްތޯ

ކުރެވިފައި މި އޮތީ އަޅުގަނޑުމެން ރައްޔިތުންގެ މަޖިލީހުގެ ރއަީސް ނޯޓެއް ގޮތަށް އަޅުގަނޑުމެން ކޮމިޓއީަށް ފޮނއުްވި 

ދެނެގަތުމަށް    2020އަދި    2019 ސަބަބުތައް  ފަރާތްތަކާއި  މަޢާފުކޮށްދީފއަިވާ  ޖުރިމަނާ  ސަރުކާރުގެ  އަހަރު  ވަނަ 

ވުމަށް. އެގޮތުން އަޅުގަނޑުމެން އެކިފަހަރު މަތީން ކޮމިޓީގެ ބައްދަލވުުންތައް ކުރިއަށް ގެންދވެުނު.  ދިރާސއާެއް ހެއްދެ

ފުރިހަމަ ނޫން   އެންމެ  މަޢުލޫމާތުތައް  ގެނެވުނު  ދަންނަވައިގެން  މިނިސްޓްރީގައި  ފިނޭންސް  އަޅުގަނޑުމެން  ފުރަތަމަ 

ދެންނވެު ވެސް  ފަހަރަށް  ދެވަނަ  ގަބޫލުކުރެވިގެން  އަލީގައި  ކަމަށް  މަޢުލޫމާތުތަކުގެ  ލިބުނު  އެ  ދަންނަވާފައި  ނު. 

ކަންތައްތަކަށް   ބައެއް  ފާހަގަކުރއެްވި  މެންބަރުން  އިއްޒަތްތެރި  ދވުަހު  ބޭއްވުނު  ބއަްދަލުވުން  ކޮމިޓީގެ  އެންމެފަހުން 

ދވުަހު އެ  ފުރިހަމަކޮށްފއަި،  މަޢުލޫމާތެއް  ހުރިހާ  ހުރި  ހޯދެން  ތެރއެިން  އިމުގެ  ގާނޫނީ  ކޮމިޓީގައި  ބޭނުންވާ   

ގޮތަށް ކޮމިޓީ ރިޕޯޓެއް ތައްޔާރުކުރުމަށް އަޅުގަނޑުމެނވްާނީ ނިންމާފަ. އެގޮތުން ތއަްޔާރުކުރވެުނު   މަޝްވަރާކުރެވުނު 

ގްރޫޕަށް   ވަޓްސްއަޕް  ކޮމިޓީގެ  ބޭފުޅުންނަށް  ތި  މިހާރު  އެކުގައި  މަޢުލޫމާތުތަކާއި  ހުރިހާ  ހުރި  ލިބިފައި  އެ  ރިޕޯޓު 

ނވުާނެ އެއްވެސް އިތުރު ވިސްނުންފުޅެއް އެކަމުގައި އޮތްތޯ ބަލަން. ދެން މިކަމަކީ މަޖިލިސް  އަޅުގަނޑު އިއްޔެވާނެ ފޮ

ފްލޯރއަށް ރިޕޯޓެއް ގޮތަށް ހުށަހަޅަން އަޅުގަނޑުމެން ނިންމާފައި ނޫނީ ވިސްނުން ހުރި ކަމެއް ނޫން. ހަމަ މަޢުލޫމާތު  

އެކުގައި ފޮނވުުމަށް ވިސްނިފައި އޮތީ. އެހެނވްީމާ، ތި   އެއްކޮށްފައި މަޖިލީހުގެ ރައީސަށް އެ މަޢުލޫމާތުތައް ސިޓއީަކާ 

އެއްވެސް   ހުޅުވާލާނަން.  ފުރުޞަތަށް  އަޅުގަނޑު  ހާމަކޮށްދެއްވުމަށް  ގޮތެއް  ދެކެވަޑައިގަންނަވާ  މިކަމުގައި  ބޭފުޅުން 

ލިޔުއްވާލަދެއްވާ ގްރޫޕްގައި  ޗެޓް  މި  ބޭނުމއިްޔާމުން  މެންބަރަކު  އިއްޒަތްތެރި  އެއްވެސް  ފުރުޞަތަކަށް    ފުރުޞަތެއް 

އަރވުާނަން،   ފުރުޞަތު  އަޅުގަނޑު  އަރވުަމުންދާނި.  ފުރުޞަތު  އަޅުގަނޑު  އޭރަށް  ދާއިރާގެ އެދި.  ދެކުނު  ހިތަދޫ 

 .އިބްރާހީމް ނާޒިލްމެންބަރު އިއްޒަތްތެރި 

 

 ވާހަކަދެއްކެވުން:  ނާޒިލް އިބްރާހީމް މެންބަރު ދާއިރާގެ ދެކުނު ހިތަދޫ

އިއްޒަތްތެރި މުޤައްރިރު. އަޅުގަނޑުމެން މި ކމޮޓިީ ރިޕޯޓަށް މަޢުލމޫާތު ސާފުކރުި ދވުަހއެްގައި އަޅުގަނޑު  ޝުކުރިއްޔާ  

އަހަރު ފުރޭ ކުދިންނަށް   16އަހަރުން ފެށިގެން ސއަިކަލް ދުއްވުން ވަގުތީ ލައިސެންސެއްގެ ގޮތުގައި    16ހުށަހެޅިން  

ގއަިޑެންސާއި  18 ޕޭރެންޓަލް  އެ  ދޭތެރޭގައި  ނެތްކަމުގެ  އަހަރާއި  އިޢުތިރާޟެއް  ބެލެނިވެރިއެއްގެ  ނޫނީ  އެކީގައި   

ފާހަގައެއް   އަޅުގަނޑަކަށް  ރިޕޯޓުން  ކޮމިޓީ  ވާހަކައެއް  އޭގެ  ދެން  ގޮތަކަށް.  ކަހަލަ  ލިބޭ  އެކީގައި  ލިޔުމަކާއި 

 ތީ. ނުކުރވެުނީމަ އަޅުގަނޑު ހިތައް އެރީ އެ ވާހަކަ މި ހއިްސާކޮށްލާނީއޭ. ކިހިނެއްތޯއޭ އެބައި ވެފައި އޮ

 

 ރިޔާސަތުން ވާހަކަދެއްކެވުން:

އެ ދވުަހު ދެކވެުނު ވާހަކަތަކުގެ އަލީގައި އަޅުގަނޑުމެން އެ މަސއަްކަތް ގޮއްސައި އޮތް ދަންނަވާލަދިނުމަށް އަޅުގަނޑު  

 އިދާރީމޒޭުން ނިޔުޝާ އަރިހުގައި އެދޭނަން. 

 ވާހަކަދެއްކެވުން:  އިދާރީމޒޭުން

އެ   މެންބަރު  ދެން އިއްޒަތްތެރި  ފާހަގަކުރެވޭ.  އަޅުގަނޑުމެންނަށް  ހުށަހެޅިގެން  ކޮމިޓީގައި  ކަންތައް  ފާހަގަކުރެއްވި 

ގަވާއިދު  އެބަ.  ގެންދޭ  ކުރިއަށް  މއަްސަލއަެއް  ކަހަލަ  މި  ކޮމިޓީގައި  ގަވއާިދު  ގަވާއިދު  މި  ހވީަނީ  އަޅުގަނޑަށް 

ހެޅއުވްުން ހުށަހެޅިގެން އެ ދިޔައީ. އިޤުތިޞާދީ ކޮމިޓީގައި ދެކވެުނު ވާހަކައެއްގެ އަލީގައި ކަންނޭނގެ އެ ދުވަހު ހުށަ

ކޮމިޓީގައި ހިއެއްނުވޭ ލައިސެންސއްާއި ގުޅުން ހުރި އެއްވެސް ވާހަކައެއް ދެކެވުނުހެނއެް. އެންމެފަހު ބއަްދަލވުުމުގައި  

 ކިތައް ވިޔާފާރި  އެ ފާހަގަކުރެއްވީ ކުދި އަދި މެދު ފަންތީގެ ވިޔަފާރިތަކުގެ ތެރއެިން ޖޫރިމަނާ މަޢފާުކުރއެްވުމަށް އެދި

ހުށަހަޅާފއަވިޭތޯ. އަދި ލިބިފއަވިަނީ ކިތއަް ވިޔަފާރިވެރިންތޯ. އެ މަޢުލޫމާތު ސާފުކުރަން މީރއާަށް. ދެން އަޅުގަނޑުމެން 

 މިހާރު ރިޕޯޓު އެކުލަވާލއިިރު އެބައި ހިމަނާފައި އިންނާނީ.

 

 ރިޔާސަތުން ވާހަކަދެއްކެވުން:

ކުރއެްވި ސުވާލާއި ގުޅިގެން އެ މިހާރު ޢމަލަު  އެ  މެންބަރު    އިއްޒަތްތެރި  ގެހިތަދޫ ދެކުނު ދާއިރާއަޅުގަނޑު ހިތުން  

 ކުރެވިފައި އޮތް ދަންނަވާލަދެއްވީ އިދާރީ މޒޭުން. އިތުރު އެއްޗެއް ވިދާޅވުާން ބޭނުމިއްޔާ އެ ފުރުޞަތު.

 

 ވާހަކަދެއްކެވުން:  ނާޒިލް އިބްރާހީމް މެންބަރު ދާއިރާގެ ދެކުނު ހިތަދޫ

އާދެ! ޗެއަރ. އަޅުގަނޑު ގަވާއިދު ކޮމިޓީގައި ދެކެވުނު ވާހަކއަަށް އަޅުގަނޑަށް ހވީަނީ އިޤުތިޞާދީ ކޮމިޓީގައި ވެސް  

އެ ވާހަކަ ހައިލއަިޓް ކުރި ހަނދާނެއް ވާތީ، އެހެންވެ އޭތި ސާފުކޮށްލަން އަޅުގަނޑު. އާދެ! ޝުކުރިއްޔާ. ސާފުވެއްޖެ  

 މިހާރު އިނގޭތޯ.

 

 ސަތުން ވާހަކަދެއްކެވުން:ރިޔާ

އަޅުގަނޑު މާރަނގަޅަކަށް ތިބައި ހަނދާނެއް ނުވި. އެކަމު އަޅުގަނޑު ވެސް ވަރަށް ބޭނުން، އެދޭކަމެއްގެ ވާހަކަ ތި 

އަދި  ތަނެއް  އިން  އެދވިަޑައިގެންފައި  ފުރުޞަތަށް  އަދި  މެންބަރަކު  އއިޒްަތްތެރި  އިތުރު  އިނގޭތޯ.  ފާހަގަކުރެއްވީ 

ވއާިދު ކޮމިޓީގައި އެކަން ގޮއްސައި އޮތް މިނވްަރަކީ އަޅުގަނޑު ހިތުން އެ ކޮމިޓީގައި ހިތަދޫ ދެކުނު  ނުފެނޭ. މހިާރު ގަ

ވަރަކަށް   ކޮންމވެެސް  އެނގިވަޑައިގަންނވަާނެ.  ރަނގަޅަށް  ވަރަށް  އިންނވަާތީ  މެންބަރު  އިއޒްަތްތެރި  ދާއިރާގެ 

 ތަފުސީލުކޮށްދއެްވިއްޔާ ރަނގަޅު.

 : ވާހަކަދެއްކެވުން ނާޒިލް އިބްރާހީމް މެންބަރު ދާއިރާގެ ދެކުނު ހިތަދޫ

ކުރއިަށް   ކޮމިޓީން  އަޅުގަނޑުމެން  ކަންތަކާއި  ޖުރިމަނާތަކއެްގެ  ދއުްވައިގެން  ނެތި  ލައިސެންސް  ބޮޑަށް  އެއީ  އާދެ! 

ޓްރާންސްޕޯޓާއި  އިތުރަށް  އޭގެ  ސަރވިސއްާއި  ޕޮލިސް  މޯލްޑިވްސް  އަދި  މީރއާާއި  ތެރޭގައި  ބަހުސްތަކއެްގެ  ގެންދާ 

އަޅުގަނޑު   އޭގެތެރޭގައި  މަސައްކަތުގއަި.  އެ  އެއަށް،  ކުރަން  މަސއަްކަތެއް  އެބަ  އަޅުގަނޑުމެން  އެކީގައި 

އަހަރު ފުރިފައި އާންމުކޮށް މިހާރު ސްކޫލް ކުދިންތައް   16ޓްރާންސްޕޯޓާއި ވެސް ވާހަކަދައްކައިގެން އަޅުގަނޑުމެން  

ޖޫރިމަނާ  18 މި  ބޮޑަށް  ގިނައިން  ދޭތެރޭގައި  ސައިލް  އަހަރާއި  ޚާއްޞަކޮށް  ދުއްވާ.  ސައިކަލް  އުޅެނީ  މި  ތަކއެް 

ދއުްވައިގެން. އެ ފުރުޞަތުގައި ވަގުތީ ލައިސެންސެއް ދެވޭ ކަހަލަ ގޮތަކަށް، އެކަމަށް މަޝްވަރާކުރެވުނީ. އެ ވާހަކަ  

އަޅުގަ ތެރޭގައި  ޖޫރިމަނާގެ  މި  ވަރަކަށް  ކޮންމވެެސް  ވެސް  ކޮމިޓީގައި  އިޤުތިޞާދީ  ހަނދާންވީ  ނޑަށް  އަޅުގަނޑު 

 ދެކވެުނު. ނުދެއްކި އޮތިއްޔާ ވަރަށް ބޮޑަށް މަޢާފަށް އެދެން. 

 

 ރިޔާސަތުން ވާހަކަދެއްކެވުން:

ކަންތަކަކީ   ފާހަގަކުރެއްވި  ތި  އެހެންނަމވަެސް،  ނައި.  ހަނދާނަކަށް  ރަނގަޅަކަށް  އެހާ  ވެސް  އަޅުގަނޑު  އާދެ! 

ގަ ހަދަންޖެހޭ  ގާނޫނުގައި ވެސް  ބެހޭ  ޓްރާންސްޕޯޓާ  ތެރޭގައި  މަޖިލީހުގައި  ގަވއާިދުގެ  އެ  ޓަކައި،  ހެދުމަށް  ވާއިދެއް 

ދެންނެވި ފަދަ ޒވުާނުންގެ ތެރއެިން ލައިސެންސް ނެތި ސައިކަލް ދުއްވާފައި ތިބި ކުދިންނާއި ދޭތެރޭގައި ކޮމއިުނިޓީ  

ކުރެ ހެދުމަށް  ގޮތަށް  ދެވޭނެ  ލުއިތަކެއް  ދީފއަި،  ފުރުޞަތުތަކެއް  ކޮންމވެެސް  ތެރެއިން  ވުނު  އެމްޕަވަރމަންޓްގެ 

ބޮޑަށް   ވެސް  އަޅުގަނޑަށް  ގޮތުގައި  ނިންމވެިކަމއެްގެ  ދިރާސާކުރއަވްަން  ކޮމިޓީން  ތި  އަލީގައި  މަޝްވަރާތަކެއްގެ 

ޖޫރިމަނާއެއް،   ހުރި  ދެވިފައި  މިހާތަނަށް  މަސައްކަތަކީ  ކުރާ  މި  އަޅުގަނޑުމެން  މިހާރު  އެހެނވްީމާ،  އޮތީ.  ހީވެފައި 

މަޢުލޫމާ ބެހޭ  މަޢާފުތަކާ  ހުރި  މި  ދެވިފައި  ކަންތައްތައް  އުޅޭ  ދެވެން  ލުޔެއް  ހޯދަން،  މަޢާފެއް  އަދި  ވީމަ  ތުތައް 

ރިޕޯޓަށް ވަނުން އެއީ އަޅުގަނޑުމެން މި ކުރަން އުޅޭ މއަިގަނޑު ބޭނުމާއި އެންމެ އެއްގޮތަށްދާ ކަމެއް ކަމަކަށް ނުވެ  

ރިޕޯޓާ އޮތް  މި  މިހާރު  ހވީަނީ  އަޅުގަނޑަށް  އެހެނވްީމާ،  ފަހަރުގައި.  ބޭފުޅުންނަށް ހިނގއަިދާނެ  ތި  ދތޭެރޭގައި  އި 

ކޮށްލަން  މަޝވްަރާ  ގޮތުން  ބެހޭ  އެކަމަކާ  ވަންޏާމުން  ކަމަށް  ބޭނުންފުޅުވާ  ގެންނަން  އިތުރެއް  އުނި  އަދވިެސް 

އެއީ   ވެސް  ކުރިން  ވަންޏާ  ކަމަށް  އޮތް  ދއެްވާފައި  މަޢާފެއް  ލުޔެއް،  ކަންތަކުގައި  ދެންނެވި  ތި  ރަނގަޅުހެން 

 ހޭނެ ކަމއެް. އަޅުގަނޑުމެން ބަލާލަންޖެ

 

 : ވާހަކަދެއްކެވުން ނާޒިލް އިބްރާހީމް މެންބަރު ދާއިރާގެ ދެކުނު ހިތަދޫ

ހައިލައިޓްކޮށްފައި   މީގައި  އަދި  އަޅުގަނޑު  ހަމަޖެހިފއަެއް.  އެބައި  މަޢާފެއް.  އެއަކަށް  ނެތް  އަދިއެއް  ޗއެަރ.  ނޫން 

ޅުގަނޑު ކިޔާލއިިރު އަޅުގަނޑަކަށް ދެން އިތުރު  ރިޕޯޓުގައި މީނދަ ބައި ފިނޭންސް މިނިސްޓްރީން އެ ހުށަހެޅުންތައް އަ

އެގޮތަށް   ފުރުޞަތުގައި  އއަީމަ،  އަޅުގަނޑު  ފުރުޞަތު  އަޅުގަނޑު  އެހެނވްީމާ،  ދެން  ނުކުރެވޭ.  ފާހަގައެއް  އެއްޗެއް 

 ފާހަގަކޮށްލާނަން. ޝުކުރިއްޔާ. 

 

 ރިޔާސަތުން ވާހަކަދެއްކެވުން:

އެދވިަޑައެއްނުގަންނަވާ  ފުރުޞަތކަަށް  މެންބަރަކު  އިއްޒަތްތެރި  އއެވްެސް  މެންބަރު.  އިއްޒަތްތެރި  އާދެ! ޝުކުރިއްޔާ 

ގޮތުން   ގުޅޭ  އެކަމަކާ  ހަމަ  ވެސް  ބޭނުނވްިޔަސް  ކަމެއް  އިތުރު  ނޫނީ  ރަނގަޅީތޯ.  މިނވްަރު  އޮތް  މި  މިހާރު 

 މއިަދު އިނގޭތޯ.ކާއި ދޭތެރޭގައި އަޅުގަނޑުމެން ގޮތެއް ނިންމާނަން އިއްޒަތްތެރި މެންބަރުން އެ ހުށަހަޅއުްވާ ހުށަހެޅުމަ

 

 : ވާހަކަދެއްކެވުން ނާޒިލް އިބްރާހީމް މެންބަރު ދާއިރާގެ ދެކުނު ހިތަދޫ

 ؟މުޤައްރިރު އިތުރަށް އެއްޗެއް ބުނވެިދާނެތޯ އަދި

 

  ރިޔާސަތުން ވާހަކަދެއްކެވުން:

 އާދެ! ފުރުޞަތު އަރވުަން ހަމަ.

 

 : ވާހަކަދެއްކެވުން ނާޒިލް އިބްރާހީމް މެންބަރު ދާއިރާގެ ދެކުނު ހިތަދޫ

ފޮނުވާ   ރައީސަށް  މަޖިލީހުގެ  ސީދާ  ނވުާތީވެ،  ރިޕޯޓަކަށް  ފޮނުވާ  ފލޯރއަށް  މަޖިލީސް  މި  މުޤައްރިރު،  އާދެ! 

މިހާ އަޅުގަނޑުމެންނަށް  ބަލާލާއިރު،  މަޢުލޫމާތުތކަަށް  މިހިރަ  މީގައި  ހީވަނީ  އަޅުގަނޑަށް  މަޖލިީސް ރިޕޯޓއެވްީމަ  ރު 

އެ   މީތި  މިހާރު  އަޅުގަނޑުމެންނަށް  މިންވަރަށް  އޮތް  ނޯޓުގައި  އޮތް  ފޮނުވާފައި  އަޅުގަނޑުމެންނަށް  އެ  ރއަީސް 

ގޮތަށް   އޮތް  މި  އެދެން،  ހަމަ  އަޅުގަނޑަށް  އެހެނވްީމަ،  ހވީަނީ.  އަޅުގަނޑަށް  އއެްކުރވެިފއަިހެން  މަޢުލޫމާތު 

އެ އިއޒްަތްތެރި  އިތުރު  އަދި  ފާސްކުރަން ފާސްކޮށްފައި  ގޮތަށް  މި  ނެތއިްޔާމު  ކަމެއް  އިތުރު  މެންބަރއެްގެ  ހެން 

 އިނގޭތޯ.  

 

  ރިޔާސަތުން ވާހަކަދެއްކެވުން:

ޝުކުރއިްޔާ އިއޒްަތްތެރި މެންބަރު. އިއްޒަތްތެރި މެންބަރު މިހާރު މި ރިޕޯޓު މި އޮތް މިނވްަރަކީ މަޖިލީސް ރައީސް  

އަޅުގަނޑު މަޢުލޫމާތުތައް  އޮތް  އެދިވަޑައިގެންނެވި  މިނވްަރަކަށް  އެކަށީގެންވާ  އެއްކުރވެިފައި  މިހާތަނަށް  މެންނަށް 

އިއޒްަތްތެރި މެންބަރަކު އެ ކަމަށް   އެގޮތް އެންމެ ރަނގަޅު ކަމަށް ތިޔަ ހުށަހެޅީ. ދެން،  މަޢުލޫމާތެއް ކަމަށް ދެކި 

)ވަގުތުކޮޅަކަށްފަހު( ފވުއަްމުލަކު  ތއާީދުކުރައްވާ ކަމަށވްަންޏާމު އަޅުގަނޑު އެ ގޮތް އެ މަގުން ކުރިއަށްދާނީ އިނގޭތޯ.  

ދެކިވަޑައިގަންނަވަނީ ދޭތެރޭގައި  ރިޕޯޓާ  އޮތް  މި  ކިހިނއެްތޯ  މެންބަރު  އިއްޒަތްތެރި  ދާއިރާގެ  މއަިކު  ؟ އުތުރު 

 އޮންކުރައްވައިގެން ތިއްބވެި ބޭފުޅުންގެ އަރިހުގައި އަޅުގަނޑު މި އަހާލަނީ. އާދެ!

 

 މެންބަރު މުޙއަްމަދު ރަޝީދު ވާހަކަދއެްކެވުން: ފވުއަްމުލަކު އުތުރު ދާއިރާގެ 

 

އިތުރު   ތިއަކަށް  ފާސްކޮށްލަން.  ގޮތަށް  ތއިިން  ރިޕޯޓު  ތި  ހަމަ  ތއާީދުކުރެވޭ  ހަމަ  އަޅުގަނޑަށް  މުޤއަްރިރު، 

މެންބަރު ނޒާިލު އެ   އިއްޒަތްތެރި  ދާއިރާގެ  ހިތަދޫ އުތުރު  މިހާރު  ހިޔއެްނުވޭ ވަކި އިޞްލާޙެއް ދެން،  އަޅުގަނޑަށް 

 ހަގަކުރައްވާ ކަންތައްތަކަކީ އަޅުގަނޑަށް ހވީަނީ. ފާ

 

 : ވާހަކަދެއްކެވުން ނާޒިލް އިބްރާހީމް މެންބަރު ދާއިރާގެ ދެކުނު ހިތަދޫ

 ހިތަދޫ ދެކުނު.

 

 : ވާހަކަދެއްކެވުން ނާޒިލް އިބްރާހީމް މެންބަރު ދާއިރާގެ ދެކުނު ހިތަދޫ

އަޅުގަނޑަ މެންބަރު.  އިއްޒަތްތެރި  ދާއިރާގެ  ދެކުނު  މއަްސަލއައެްހެން.  ހިތަދޫ  އެހެން  މުޅިން  އެއި  ހވީަނީ  ށް 

 އެހެނވްީމަ. 

 

  ރިޔާސަތުން ވާހަކަދެއްކެވުން:

 އާދެ! އެ ކަމަށް ނިލަންދޫ ދާއިރާގެ އިއޒްަތްތެރި މެންބަރު ޢަބްދުލްމުޙްސިން ޙަމީދު ކިހިނއެތްޯ ދެކވިަޑައިގަންނަވަނީ.  

 

  ވާހަކަދއެްކެވުން:  ޙަމީދު ޢބަްދުލްމުޙްސިން މެންބަރު ދާއިރާގެ ނިލަންދޫ

އަޅުގަނޑު ވެސް   ހަމަ  ފާހަގަކުރިހެން  އެ  މެންބަރު  ފވުއަްމުލަކު  ފާސްކުރަން އާދެ!  ގޮތަށް  އޮތް  އެ  ހަމަ  އެގޮތަށް 

 ފެނޭ.

 

  ރިޔާސަތުން ވާހަކަދެއްކެވުން:

 ؟ކިހިނެއްތޯ ތިނަދޫ އުތުރު ދާއިރާގެ އިއޒްަތްތެރި މެންބަރު ދެކވިަޑައިގަންނވަަނީ

 

  ވާހަކަދއެްކވެުން: ޢަބްދުލްމުޣުނީ  މެންބަރު ދާއިރާގެ އުތުރު ތިނަދޫ

 އޮތް ގޮތަށް ފާސްކުރަން.  

 

  ރިޔާސަތުން ވާހަކަދެއްކެވުން:

 ؟ މާވަށު ދާއިރާގެ އިއްޒަތްތެރި މެންބަރު މުޙއަްމަދު ސަޢީދު އިތުރު ވިސްނުންފުޅެއް އެބައޮތްތޯ

 

  ވާހަކަދއެްކެވުން: ސަޢީދު މުޙއަްމަދު މެންބަރު ދާއިރާގެ މާވަށު

ބާއޭ އަޅުގަނޑު ތީގައި ނަގާނީ އިނގޭތޯ. އެއީ މި މައްސަލަ ޙަޤީޤަތުގައި އަޅުގަނޑު މި ވިސްނަނީ ދެން ކޮން ކޮޅެއް  

ޖުރިމަނާގެ   ގޮތުގައި  މަތިން އަޅުގަނޑު ހަނދާންވާ  ފަހަރެއްގެ  ދެ  ފުރަތަމަ  އަޅުގަނޑުމެންނަށް އަޑުއިވިގެން ދިޔައީ 

ނޑުމެން ކޮމިޓއީަށް ލިބިފައި  ލިސްޓުތައް އަޅުގަނޑުމެންނަށް އައިއްސަ އޮތީ. ދެން، އޭގައި މަޖިލީހަށް މިހާރު އަޅުގަ

ހުރީ ސއަްޙަ މަޢުލޫމާތު ކަމަށް ފިނޭންސް މިނިސްޓްރީން އެ ވިދާޅުވާ ކަމަށް ވަންޏާ ދެން، އޭގެ އިތުރު އިތުރަކަށް  

 ދެން، އަޅުގަނޑުމެން ދއަކްާކަށް ހއިއެް ނުވޭ ދެން އެއްވެސް ވާހަކައެއް އޮންނާނެ ހެންނެއް އިނގޭތޯ. 

 

  ން:ރިޔާސަތުން ވާހަކަދެއްކެވު

 އާދެ! ޝުކުރިއްޔާ އިއްޒަތްތެރި މެންބަރު.  

 

  ރިޔާސަތުން ވާހަކަދެއްކެވުން:

 ކިހިނއެްތޯ މިލަންދޫ ދާއިރާގެ އިއްޒަތްތެރި މެންބަރު ޢަލީ ރޟިާ ދެކވިަޑައިގަންނވަަނީ.  

  ވާހަކަދއެްކެވުން:  ރިޟާ ޢލަީ މެންބަރު ދާއިރާގެ މިލަންދޫ

މިހާރު މިއީ ހަމަ މހިާރު އޮތް ގޮތަށް ފާސްކުރުމާ ދޭތެރގޭައި މާބޮޑު މއަްސަލައެއް  އާދެ! އަޅުގަނޑަށް ވެސް ހީވަނީ  

 ނެތްހެން. އެއީ ހުރިހާ ބޭފުޅުން ތެރއެިން އެގޮތަށް ތާއީދުކުރައވްަންޏާ އަޅުގަނޑަށް އެންމެ ރަނގަޅު އެގޮތް. 

 

  ރިޔާސަތުން ވާހަކަދެއްކެވުން:

ކޮމިޓީ ވަގުތު  މި  ހިތުން  އަޅުގަނޑު  ކަމަކާ އެހެނވްީމަ،  މި  ބޭފުޅަކު  އެއްވެސް  ތއިްބެވި  ގުޅވިަޑައިގެން  އާ 

އެކުގައި  މަޢުލޫމާތތުަކާ  ހރުި  ލިބިފައި  މިހާރު  ގެންދަން  ކުރއިަށް  ގޮތަށް  އޮތް  މި  ހަމަ  ނުކުރައްވާ.  އިޢުތިރާޟެއް 

 ވަގުތު ކޮމިޓީއާ  މަޖިލީސްގެ ރއަީސަށް ސިޓީއެއްގެ ގޮތުގައި ރިޕޯޓު އަޅުގަނޑުމެން ފޮނވުުމަށް ތި ތާއީދުކުރއެވްީ. މި

 ގުޅިވަޑައިގެންފި ނއަިފަރު ދާއިރާގެ އިއޒްަތްތެރި މެންބަރު އަޙްމަދު ޝިޔާމް.

 

  ވާހަކަދއެްކެވުން: ސަޢީދު މުޙއަްމަދު މެންބަރު ދާއިރާގެ މާވަށު

 ؟މުޤައްރިރު އެއްޗެއް ދަންނަވާލަންތޯ

 

  ރިޔާސަތުން ވާހަކަދެއްކެވުން:

 އާދެ! ވިދާޅުވޭ މާވަށު ދާއިރާގެ އިއްޒަތްތެރި މެންބަރު. 

 

  ވާހަކަދއެްކެވުން: ސަޢީދު މުޙއަްމަދު މެންބަރު ދާއިރާގެ މާވަށު

އަޅުގަނޑަށް  އެއްސވެީމައި އަޅުގަނޑު  ޕޮލައިޓުކޮށް. އެ ވާހަކަ  ވަރަށް  މުޤައްރިރު ސވުާލުކުރެއްވީ  އާދެ! އަޅުގަނޑު 

އަޅުގަނޑު މި ވޯޓުގައި ބައިވެރިވީއެއް ނޫން. އެއީ ހަމަ ރކެޯޑަށް ޓަކައި ދަންނވަާލީ.  ފެންނަ ގޮތް ދެންނެވީ އިނގޭތޯ.  

 އަޅުގަނޑު އެބްސްޓެއިން ކުރަނީ ތި މއަްސަލއަިގައި. ވަކި ކޮޅަކަށް ވޯޓެއް ނުދެމޭ އިނގޭތޯ. 

 

  ރިޔާސަތުން ވާހަކަދެއްކެވުން:

މި ހިތުން  އަޅުގަނޑު  މެންބަރު.  އިއޒްަތްތެރި  ޝުކުރިއްޔާ  އެއްވެސް  އާދެ!  އަނއެްހެން  ދޭތެރޭގައި  ރިޕޯޓާ   

ހުށަހެޅި  ދެން،  ދާނީއޭ.  ވޯޓަށް  ދެން  އަރަނީ  ހިތަށް  އަޅުގަނޑު  ނުދއަްކަވާތީ،  ބޭފުޅަކު  އެއްވެސް  ދކެޮޅުވެރިކަމެއް 

ރިޕޯ މި  މިހާރު  އޮތީ،  ހުށަހަޅއުްވާފައި  މެންބަރު  އިއޒްަތްތެރި  ދާއިރާގެ  ދެކުނު  ހިތަދޫ  އެބއަޮތް.  ލިބިފައި  ޓު ތއާީދު 

ރައީސަށް ސިޓއީަކާ   މަޖިލީސް  އެކުގައި  މަޢުލޫމާތުތަކާ  ހުރި  މިންވަރަށް  އޮތް  މި  ތައްޔާރުކުރެވިފައި  އަޅުގަނޑުމެން 

މެންބަރު  އއިޒްަތްތެރި  ދާއިރާގެ  އުތުރު  ފވުއަްމުލަކު  ގޮތަށް  އެ  ފޮނވުުމަށް.  ހިމަނާފައި  ރިޕޯޓު  އެކުގައި 

އެއް  އިތުރު  ދެން،  ވަނީ.  މި  އިއްޒަތްތެރި  ތއާީދުކުރައްވާފައި  އެއްވެސް  ޚިޔާލެއް  އާ  ވިސްނުންފުޅެއް  އާ  ވެސް 

މެންބަރަކު ދއެްވާފައި ނެތީމަ އަޅުގަނޑު ވޯޓަށް އަހާލާނަން އިނގޭތޯ. އެހެނވްީމަ، ތި ބޭފުޅުންނަށް ފެނވިަޑައިގަންނަވާ  

ބްސްޓެއިން އެގޮތަށް  ގޮތަކަށް ވޯޓު ދެއްވުމަށް އަޅުގަނޑު، ޗެޓުގައި ޔޭސް، ނޯ ވިއްޔާ ނޯ، އެބްސްޓެއިން ވިއްޔާ އެ

ބޭފުޅުން އާއެކޭ. އެ އޮތް   5ޖއަްސަވާލައވްަން އަޅުގަނޑު ވޯޓަށް ހުޅުވާލާނަން. އާދެ! ވޯޓުގެ ނަތީޖއާިން މި ފެންނަނީ  

ގޮތަށް ފާސްކުރަން. އެއް ބޭފުޅަކު އެބްސްޓއެިން ކުރައްވާފަ. އެހެނވްީމަ، އަޅުގަނޑު މި ރިޕޯޓު މިހާރު ތއަްޔާރވުެފައި  

ވަރަ އިން  މިއަދުގެ  މި  ދެން،  އިނގޭތޯ.  ނިންމއަިފިން  ފޮނވުުމަށް  އެއްކޮށް  ސިޓީއަކާ  ރައީސަށް  މަޖިލީސް  ށް 

 އެޖެންޑާގައި އިތުރު ކަމެއް ނިމިފަކއަެއް ނެތް. އެހެންވީމަ، މއިަދުގެ ބއަްދަލުވުން ނިންމާލުމުގެ ކުރީގައި އަދި... 

 

 ޢަބްދުލްމުޣުނީ ވާހަކަދއެްކވެުން: ތިނަދޫ އުތުރު ދާއިރާގެ މެންބަރު 

 . السلام عليكم މުޤއަްރިރު.؟ މުޤއަްރިރު، އެހެނިހެން އެބައޮތްތޯ

 

  ރިޔާސަތުން ވާހަކަދެއްކެވުން:

 އަޅުގަނޑު އިދާރީމޒޭުގައި އަދި އިތުރު ކަމެއް އޮތްތޯ ސާފުކޮށްލަން ދަންނވަާނަން އިނގޭތޯ. 

 

 : ވާހަކަދެއްކެވުން ނާޒިލް އިބްރާހީމް މެންބަރު ދާއިރާގެ ދެކުނު ހިތަދޫ

 އަޅުގަނޑު ކަމެއް ހުށަހަޅަން ކަމަށް. 

 

  ރިޔާސަތުން ވާހަކަދެއްކެވުން:

އެޖެންޑާގައި އިތުރު ކަމެއް ހިމެނިފއަެއް ނެތް. އެހެނިހެން ވެސް ހިމެނިފއަެއް ނެތް މއިަދަކު އިނގޭތޯ. އެހެނވްީމަ،  

 ލައްބަ. ؛ އިރާދަކުރެއްވިއްޔާ އެހެނިހެންއަޅުގަނޑު މާދަމާ 

 

  ވާހަކަދެއްކެވުން:  އިދާރީމޒޭުން

ވަޓްސއްަފް   އެޖެންޑާ  އާ  އެއީ  ވެސް.  މެސެޖު  އިންނާނީ  ފޮނުވާފައި  އިޞްލާޙުކޮށްލާފައި  އެޖެންޑާ  އަޅުގަނޑު 

 ގްރޫޕުގައި އިންނާނީ. 

 

  ރިޔާސަތުން ވާހަކަދެއްކެވުން:

 ޗެކްކޮށްލަން އެބަ އިނގޭތޯ. އަޅުގަނޑު ؟ އެހެންތޯ

 

  ވާހަކަދެއްކެވުން:  އިދާރީމޒޭުން

އައިޓަމް   ކޮވިޑު  2އެޖެންޑާ  އެބއަިން  ރަށުގައި   19-ގައި  ރީތި  އޮންލީ  އެންޑް  ވަން  ތެރޭގައި  ލކޮްޑއަުން  ގެ 

ޓްރއަި އެމްޕްލޯއިމަންޓް  މއަްސަލަ  ގެއްލިފއަިވާ  ވަޒީފާ  މުވައޒްަފުން  ދިވެހި  ކުރަމުންދިޔަ  ބިއުނަލަށް މަސއަްކަތް 

އިޔަރއަށް   ނިއު  ކްރިސްމަސް  ރިސޯޓުން  އެ  ކަމަށާއި،  ކަމަށް   200ހުށަހަޅާފއަިވާ  ރެކްރޫޓްކޮށްފައިވާ  ބިދޭސީން 

ބަޔާންކޮށް އެ މައްސަލަ ޙައްލުކޮށްދިނުމަށް އެދި ލުޠުފީ އާދަމް، ރަންމުތީގެ / ގއ. ވިލިނގިލި ފޮނވުާފައިވާ ސިޓީގެ  

 މަޝވްަރާތއަް ކުރިއަށް ގެންދެވުން. 

 

  ރިޔާސަތުން ވާހަކަދެއްކެވުން:

އައިއްސައިން   ވަކިން  އަޅުގަނޑަށް  އަޅުގަނޑަށް  ފުރަތަމަ  ބަލާލެވިއްޖެ.  އެޖެންޑާ  ގްރޫޕުން  އަޅުގަނޑަށް  އާދެ! 

ގެ ލޮކްޑއަުން    19-ގައި އެބައޮތް، ކވޮިޑު   2އެޖެންޑއާަށް މި ބަލާލެވުނީ. އެހެނވްީމާ، ތި ދެންނެވި ގޮތަށް އެޖެންޑާ  

ވަން ގެއްލިފައިވާ    ތެރޭގައި  ވޒަީފާ  މވުައްޒަފުން  ދވިެހި  ކުރަމުންދިޔަ  މަސައްކަތް  ރަށުގައި  ރީތި  އޮންލީ  އެންޑް 

އިޔަރއަށް  ނިއު  ކްރިސްމަސް  ރިސޯޓުން  އެ  ކަމަށއާި،  ހުށަހަޅާފއަިވާ  ޓްރައިބއިުނަލަށް  އެމްޕްލއޯިމަންޓް  މައްސަލަ 

މއަް  200 އެ  ބަޔާންކޮށް،  ކަމަށް  ރެކްރޫޓްކޮށްފއަިވާ  އާދަމް،  ބިދޭސީން  ލުޠުފީ  އެދި  ޙއަްލުކޮށްދިނުމަށް  ސަލަ 

މި  ކަމެއް  ދިރާސާކުރަމުންދިޔަ  ކުރިން  އަޅުގަނޑުމެން  ކޮމިޓީ  ސިޓީ  ފޮނވުާފއަިވާ  ވިލިނގިލި  ގއ.   / ރަންމުތީގެ 

، ކަމަކީ. މި ކަމާ ގުޅިގެން މި ކަމާ ގުޅުންހުރި ތަފާތު އެކި ފަރާތްތަކަށް އަޅުގަނޑުމެން ވާނީ ދެންނވެިފަ. އެހެނވްީމާ

މިހާތަނަށް  އަދި  ތަފުސީލާއި  މަސައްކަތުގެ  ކުރވެުނު  އަޅުގަނޑުމެންނަށް  އެދޭނަން  އިދާރީމޭޒުގައި  އަޅުގަނޑު 

 އެއްކުރވެިފައި ހުރި މަޢުލޫމާތގުެ ކުޑަ ތަފުސީލުކޮޅެއް އިއްޒަތްތެރި މެންބަރުންނަށް ދނަްނަވާލަދއެވްުމަށް.  

 

  ވާހަކަދެއްކެވުން:  އިދާރީމޒޭުން

ފަ އަމއިްލަ  ހުށަހަޅާފައިވާ  މިއީ  ފަރާތްތަކުގެ  އަމއިްލަ  ދެން،  މައްސަލއަެއް.  ހުށަހަޅާފއަިވާ  ކޮމިޓއީަށް  ރާތަކުން 

ޖވަާބަށް   ހުށަހެޅި  ތއަްޔާރުކޮށް  މުޤައްރިރު  ކޮމިޓީގެ  މަތިން،  އުސޫލުގެ  އޮންނަ  ދިނުމަށް  ޖވަާބު  މައްސަލަތަކަށް 

އިޢުތިރާ ރަޝީދު  އިބްރާހީމް  މެނބްަރު  ދާއިރާގެ  މެދު  މައި މާފަންނު  މއަްސަލަ،  މި  ކޮމިޓީގައި  ޟުކުރއެވްުމުން 

ކޮމިޓީގައި މި މައްސަލަ މިހާރު މަޝްވަރާކުރވެެމުންދަނީ. ދެން، އޭގެފަހުން ދެ ބއަްދަލވުުމއެްގައި މަޝްވަރާކުރުންތައް 

ރިކޮށް ވަން  ކުރއިަށް ގެންދެވިފައި ވަނީ. ދެން، ފުރަތަމަ ބއަްދަލވުުމުގައި ނިންމެވީ މިނިސްޓްރީ އޮފް ޓޫރޒިަމް މެދވުެ

ލިބުމަށްފަހު   މަޢުލޫމާތު  އެ  ދެން،  ހޯދުމަށް.  މަޢުލޫމާތުތައް  ގުޅޭ  މއަްސަލައާ  މި  ރަށުން  ރީތި  އޮންލީ  އެންޑް 

ބެހޭ   ވަޒީފާއާ  ނިންމެވީ  މެންބަރުން  ތިބި  ދވުަހު  އެ  ވެސް  އަނެއްކާ  ބައްދަލވުުމުގައި  ބއޭްވި  އަޅުގަނޑުމެން 

ސާބެއް އޮޅުންފިލުވުމަށް. ދެން މިހާރު މި ވަޒީފާއާ ބެހޭ ޓްރައިބއިުނަލުން މައްސަލަ ގޮސްފއަިވާ ހި  ޓްރައިބއިުނަލުން

ކޮމިޓީ   މއަްސަލއަިގައި  މި  އެއީ  މެންބަރުންނާ.  ހއިްސާކޮށްފައި  އިންނާނެ  އަޅުގަނޑު  ޖވަާބު  އިން   ފޮނުވާފައި 

 ؟ ވާލަންވީތޯޑިސްކަޝަންސް ކުރިއަށް ގެންދވެިފައިވާ ހިސާބަކީ. ދެން މުޤައްރިރު އަޅުގަނޑު ސިޓީ ދަންނަ

 

  ރިޔާސަތުން ވާހަކަދެއްކެވުން:

 އާދެ! ސިޓީ ވިދާޅުވެދެއްވާ. 

 

 އިދާރީމޒޭުން ވާހަކަދެއްކެވުން: 

މައްސަލަ ރީތި ރަށް    170ހަވާލާދވެިފައިވާ ސިޓީގައި ފާހަގަކުރައވްާފައިވާ ވަޒީފާއާ ބެހޭ ޓްރައިބއިުނަލްގެ ނަންބަރު  

ގޮތަށް   ރައްދުވާ  ލިމިޓެޑަށް  ޕްރއަިވެޓް  ވަނީ   29ރިސޯޓް  ގއޮްސަ  މިހާރު  މައްސަލަ  ހުށަހަޅއުވްާފައިވާ  ފަރާތަކުން 

ތުން ދވެަނަ ބަޔާން ހުށަހެޅުމަށް ފުރުޞަތު ދނިުމާ ހަމަޔަށެވެ. މއަްސަލަ މައްސަލަ ހުށަހެޅި ފަރާތަކުން މައުޟޫޢީ ގޮ

ހުށަހެޅުމަށް   ފަރާތްތަކަށް ދވެަނަ ބަޔާން  ގެ ނިޔަލަށް ފުރުޞަތު ދވެުން ނަމވަެސް،   2001އެޕްރީލް    01ހުށަހެޅި 

އެދިފއަިވާތީ މއުްދަތަކަށް  އިތރުު  ހުށހަެޅުމަށް  ބަޔާން  ފަރާތްތކަުން  ހުށަހެޅި  ގެ    2021އެޕްރީލް    08،  މައްސަލަ 

ނިޔަލަށް މއުްދަތު އިތުރުކޮށް ބަޔާން ހުށަހެޅުމަށް މައްސަލަ ހުށަހެޅި ފަރާތްތަކަށް އެންގުނެވެ. ނަމވަެސް، މއަްސަލަ  

ޕްރައިވެޓް   ރިސޯޓް  ރަށް  ރީތި  މެދުވެރިކޮށް  ޓްރައިބއިުނަލް  ބަދަލުގައި  ހުށަހެޅުމުގެ  ބަޔާން  ފަރާތްތަކުން  ހުށަހެޅި 

އިން ލޔިެކިއުންތަކެއް ހޯދުމަށް އެދިފއަިވެއެވެ. އަދި މައްސަލަ ހުށަހެޅި ފަރާތްތަކުން ހޯދުމަށް އެދުނު  ލިމިޓެޑުގެ ކިބަ 

ލިމިޓެޑަށް    2021އެޕްރީލް    20ލޔިެކއިުންތައް   ޕްރއަވިެޓް  ރިސޓޯް  ރަށް  ރީތި  ހުށަހެޅުމަށް  ނިޔަލަށް  ގެ 

ސަ އެކި  އެހެންނަމވަެސް،  އަންގާފައިވާނއެެވެ.  އިސްވެ ޓްރައިބއިުނަލުން  ފަރާތުން  ކުންފުނީގެ  އެ  ބަބުތަކާހުރެ 

ރަށް  ރީތި  އެގޮތުން،  އެދިފއަިވެއެވެ.  އިތުރުކޮށްދިނުމަށް  މއުްދަތު  ދީފއަިވާ  ހުށަހެޅުމަށް  ލިޔކެިޔުންތައް  ދެންނވެުނު 

ގެ    2021މޭ    12ރިސޯޓް ޕްރައިވެޓް ލިމިޓެޑަށް ލޔިެކިޔުންތައް ހުށަހެޅުމަށް އެންމެ ފަހުން މއުްދަތު ދވެިފައވިަނީ  

ޕްރއަވިެޓް   ރިސޯޓު  ރަށް  ރީތި  ލިޔެކއިުންތައް  އެދިފއަިވާ  ހޯދުމަށް  ފަރާތްތަކުން  ހުށަހެޅި  މައްސަލަ  ނިޔަލަށެވެ. 

ބަޔާން  ދވެަނަ  ފަރާތްތަކަށް  ހުށަހެޅި  މައްސަލަ  އޮންނާނީ  ދެން  މއަްސަލައިގައި  މި  ހުށަހެޅުމުން،  ލިމިޓެޑުން 

ދި އެއަށްފަހު މައްސަލަ ހުށަހެޅި ފަރާތްތަކުގެ ބަޔާނަށް ރއަްދު ދިނުމަށް  ހުށަހެޅުމަށް އަންގައި ފުރުޞަތު ދިނުމެވެ. އަ

ރީތި ރަށް ރިސޯޓު ޕރްއަވިެޓް ލިމިޓެޑަށް ފުރުޞަތު ދވެިގެންދާނއެެވެ. އަދި ދެ ފަރާތުންކުރެ ފަރާތަކަށް ޝަފަޢީ ހެކި  

ގުޅިގެ ހެކިބަހާ  ބާއްވައި،  އަޑުއެހުމެއް  ނެގުމުގެ  ހެކިބަސް  ދެ  ހުށަހަޅާފއަވިާނަމަ  ވެސް  ހުށަހެޅުމަށް  ބަޔާނެއް  ން 

އަޑއުެހުން   ޚުލާސާ  ގޮތުގައި  އަޑއުެހުމުގެ  ފަހު  އެންމެ  މއަްސަލައިގެ  ދވެިގެންދާނއެެވެ.  ފުރުޞަތު  ފަރާތަށް 

މއަްސަލއަިގަ  މި  އަޑއުެހުމަށްފަހު  ޚުލާސާ  އަދި  ނމިުމަށްފަހުގއަެވެ.  މަރުޙަލާތައް  ދެންނެވުނު  އި ތވާަލުކުރެވިގެންދާނީ 

ޓްރައިބއިުނަލުން  ވާސި  ނިންމުމަށް ރިޕޯޓެއް  ނިމުނުގޮތުގެ  މައްސަލަ  ދިރާސާކޮށް  މައްސަލަ  ކުރިން  ލވުުމުގެ 

ތައްޔާރުކުރެވޭނެއެވެ. މައްސަލައިގެ ޚުލާސާ އަޑުއެހުމާ ހަމަޔަށް މައްސަލަ ހުށަހެޅި ފަރާތްތަކަށއާި، މައްސަލަ ރައްދުވި  

ސަބަބުތަކާހުރެ  އެކި  ފުރުޞަތުތަކުގައި  ދެވޭ  ވެސް  ކުންފުންޏަށް  ފަރާތުން  ދެ  އިތުރުކޮށްދިނުމަށް  މއުްދަތު   

އެދެމުންދާކަން ފާހަގަކުރެވެއވެެ. އެހެންކަމުން، މި މއަްސަލއަިގައި ނިންމުމަކަށް ވާސިލުވެވޭނެ ތާރީޚެއް ލަފާކުރވެެން 

ކުރުމަށް އެދޭ އަންނަނީ މައްސަލަ ހުށަހެޅި ފަރާތްތަކުންނއާި، މައްސަލަ ރައްދުވި ފަރާތްތަކުން މއަްސަލއަިގައި ފާހަގަ

ބއޭވްުމުންކަމުގައި   އަޑުއެހުން  ޚުލާސާ  މއަްސަލައިގެ  ނިމި  ހުށަހަޅާ  ލިޔެކއިުން  ބަޔާނާއި،  ފާހަގަކޮށް  ކަންތައްތައް 

އެދެން.   ގަބޫލުކުރެއްވުން  އިޙުތިރާމް  ރއަީސް  2001މެއި    12ދަންނަވަމެވެ.  ޓްރައިބއިުނަލްގެ  ބެހޭ  ވަޒީފާއާ   .

 ރއާަށް ފޮނއުވްާފައވިާ ސިޓީއެއް. ސއޮިކުރައްވައި މަޖިލީހުގެ އިދާ 

 

 ތުން ވާހަކަދެއްކެވުން:ސަރިޔާ

ޝުކުރއިްޔާ. އަޅުގަނޑުމެން މި މަސއަްކަތް ފަހުން މި ކުރަނީ ދެންމެ އިދާރީމޒޭުން އެ ފާހގަަކުރެއްވި ގޮތަށް އަމިއްލަ  

ގުޅިގެން ގުޅިގެން އަޅުގަނޑުމެން ތއަްޔާރުކުރި ޖވަާބާ  ކޮމިޓީގެ ނއަިބު މުޤއަްރިރު   ފަރާތަކުން ފޮނުވި މައްސަލައަކާ 

އެކުގައި  ވެސް  އޮތުމާ  އޮތް  އެދިވަޑައިގެންފައި  ކޮމިޓީގައި  ހޯދުމަށް  ބަހެއް  ޓްރައިބިއުނަލްގެ  ލޭބަރ  އިތުރަށް  އަދި 

ދިޔައީ.   އެ  އިވިގެން  އަޅުގަނޑުމެންނަށް  ދެންމެ  މަސައްކަތް  ކުރވެުނު  ބެލުމަށް  މިންވަރެއް  އޮތް  ގޮއްސަ  އެކަން 

އެގޮ އަޅުގަނޑުމެން ކުރިން އަމއިްލަ  އެހެނވްީމާ،  ހިނގަމުންދާ މައްސަލައަކަށްވާތީ،  އެ  ކުރިއަށް  މިހާރު ވެސް  ތުން 

ބޭނުން   އަޅުގަނޑު  ޓަކައި  މަޢުލޫމާތަށް  ބޭފުޅުންގެ  ތި  އަދި  އިތުރަށް  ސިޓީ  ތއަްޔާރުކުރވެުނު  ދޭން  ފަރާތްތަކަށް 

އަ އެހެނވްީމާ،  ބަލަން.  ނިންމޭތޯ  ގޮތެއް  މއިަދު  އަޅުގަނޑުމެން  ހއިްސާކޮށްލަން  އެދޭނަން  އިދާރީމޒޭުގައި  ޅުގަނޑު 

އުނއިިތުރެއް   ސިޓއީަށް  އެ  ދެން  އޭރަށް  ދަންނވަައިލަދއެވްުމަށް.  ބޭފުޅުންނަށް  މި  ސިޓީ  ތައްޔާރުކުރި  އެ  ކުރިން 

 ގެންނަން ފެންނަ ކަމަށް ވަންޏާ ފަހުން ގެންނާނީ.  

 

 )ވަގުތުކޮޅަކަށްފަހު( 

 

 އިދާރީމޒޭުން ވާހަކަދެއްކެވުން: 

މއިްލަ މީހުން ފޮނުވާ ސިޓީގެ ޖވަާބު. ސިޓީ ފޮނުވި ފަރާތް އަލްފާޟިލް ލުޠުފީ އާދަމް. ތިޔަ ފަރާތުން ރައްޔިތުންގެ  އަ

ފާހަގަކުރައްވާފައިވާ   ސިޓީގައި  ހަވާލާދީފއަިވާ  ދަންނަވަމެވެ.  ހަވާލާދީ  ސިޓީއާ  ފޮނުއްވާ  އިދާރއާަށް  މަޖިލީހުގެ 

އިޤުތި މަޖިލީހުގެ  ރައްޔިތުންގެ  ފަތުރވުެރިކަމުގެ  ކަންބޮޑވުުން  އައިސްފއަިވާކަމަށއާި،  ސަމާލުކަމަށް  ކޮމިޓީގެ  ޞާދީ 

ތިބި   ދވިެހިން  ފުރިހަމަވާ  ޝަރުތު  އިތުރުކުރުމަށާއި،  ފުރުޞަތުތައް  ލިބުމުގެ  ވޒަީފާ  ދވިެހިންނަށް  ދާއިރއާިން 

ގެންނަންޖެހޭ ގަވއާިދުތަކަށް  ގާނޫނުތަކަށއާި  މަދުކުރުމަށް  ގެނައުން  ބިދޭސީން  ގެނއަުމުގެ    ވޒަީފާތަކަށް  ބަދަލުތައް 

މަސއަްކަތް ސަރުކާރުން ކުރައްވަމުން ގެންދވަާކަމަށާއި އެ މަސއަްކަތްތައް ބެލުމުގެ މަސައްކަތް އެ ކޮމިޓީން ކުރއިަށް  

ވާހަކަ   އެ  އެދިވަޑައިގަންނވަާތީ  ކޮމިޓީން  އެ  ދެންނވެުމަށް  ޓަކައި  މަޢުލޫމާތަށް  ފަރާތުގެ  ތިޔަ  ކަމަށް  ގެންދަވާ 

 ދެންނެވީމެވެ.  

 

  ރިޔާސަތުން ވާހަކަދެއްކެވުން:

އާދެ! ދެން އިއްޒަތްތެރި މެންބަރުންގެ އެއވްެސް ޚިޔާލުފުޅެއް އޮތް ކަމަށް ވަންޏާމު ކުރިއަށްދާނެ ގޮތެއް ނިންމުމަށް 

 ޓަކައި ފުރުޞަތަށް ހުޅުވައިލަން. އެއްވެސް އިއްޒަތްތެރި މެންބަރަކު ފުރުޞަތަށް އެދވިަޑައިގަންނަވާ ތަނެއް.  

 

 ވާހަކަދެއްކެވުން:  މް ނާޒިލްއިބްރާހީހިތަދޫ ދެކުނު ދާއިރާގެ މެންބަރު 

 މުޤައްރިރު އަޅުގަނޑު އެދެފިން ފުރުޞަތަކަށް. 

 

  ރިޔާސަތުން ވާހަކަދެއްކެވުން:

ކުރއިަށް  މެންބަރު  އިއްޒަތްތެރި  ދާއިރާގެ  ދެކުނު  ހިތަދޫ  އިނގޭތޯ.  އަރވުަނީ  ފުރޞުަތު  މި  އަޅުގަނޑު  އާދެ! 

 ގެންގޮސްދެއވްުން އެދެން. 

 

 ވާހަކަދެއްކެވުން:  އިބްރާހީމް ނާޒިލްބަރު ހިތަދޫ ދެކުނު ދާއިރާގެ މެން

 ؟އާދެ! ދެންމެ ނިޔުޝާ އެ ވިދާޅވުީ ކުރީގައި އަޅުގަނޑުމެން ޑްރާފްޓުކޮށްފައި އޮތް ލެޓަރ ދެއްތޯ

 

  ރިޔާސަތުން ވާހަކަދެއްކެވުން:

 އާދެ!

 

 ވާހަކަދެއްކެވުން:  އިބްރާހީމް ނާޒިލްހިތަދޫ ދެކުނު ދާއިރާގެ މެންބަރު 

އެކީގައި  އޭގައި   އޮންލީއާ  އެންޑް  ވަން  މިހާރު  އޮތޯރިޓީން  ރިލޭޝަންސް  ލޭބަރ  އެލް.އާރު.އޭ،  މިހާރު  އެހެންވީމާ، 

މީހުންނަށް   އެ  އެކްސްޓެންޝަނެއް  ޓއަިމްލއަިން  އެ  އޭނދީ  މެއި  ޓުވެލްތް  ގޮތުގައި  ވާހަކަދެކވެުނު  ފަހުން  އެންމެ 

. އަޅުގަނޑުމެން މިހާރު އެ ސިޓީ ފޮނވުަންޏާމު އަޅުގަނޑަށް  ދީފައި ޚުލާސާ ބަޔާން ހުށަހަޅަން ދީފައި އިން މއުްދަތަކީ

ހވީަނީ އެ މއުްދަތުތަކއެްގެ ވާހަކަ، މިހާރު ފއަިނަލްވެފައި އިން ޑޭޓުތަކެއްގެ ވާހަކަ ލިޔުއވްާފައިހެން އަޅުގަނޑުމެން  

ހުރިހާ ދވުަސް   ވަންދެން ޖވަާބު ނުދީ  އޭތި ޑިސްޕެޗްކޮށްލަނވްާނީ ނޫނީ އެ ފަރާތަށް ޖވަާބު ދޭއިރު. އެހެންނޫނީ މި 

 އވޮެފައި ހަމަ ކުރީގައި އެ އޮތް ޑްރާފްޓް އަޅުގަނޑުމެން އަނެއްކާ ފޮނުވުމަކީ... 

 

  ރިޔާސަތުން ވާހަކަދެއްކެވުން:

 އެމްޕްލއޯިމަންޓް ޓްރައިބއިުނަލްއަށް ދއެްތޯ.  

 

 ވާހަކަދެއްކެވުން:  އިބްރާހީމް ނާޒިލްހިތަދޫ ދެކުނު ދާއިރާގެ މެންބަރު 

 އާދެ!. އަޅުގަނޑުމެން މިހާރު މި އުޅެނީ އެ މައްސަލަ ހުށަހެޅި ފަރާތަށް އޭގެ ޖވަާބު ދޭން އެހެންނޫންތޯ. 

 

  ރިޔާސަތުން ވާހަކަދެއްކެވުން:

 އާދެ! އާދެ! 

 ވާހަކަދެއްކެވުން:  އިބްރާހީމް ނާޒިލްހިތަދޫ ދެކުނު ދާއިރާގެ މެންބަރު 

އިޤްތިޞާދީ ކޮމިޓީއާ ހިސާބަށް ހުށަހަޅާފައި ހުރި ސިޓީގެ ޖަވާބު ނޫންތޯ އަޅުގަނޑުމެން    އަޅުގަނޑުމެންނާ ހިސާބަށް،

 މިހާރު މި ފޮނވުަން މި އުޅެނީ. 

 

  ރިޔާސަތުން ވާހަކަދެއްކެވުން:

 އާދެ! 

 

 ވާހަކަދެއްކެވުން:  އިބްރާހީމް ނާޒިލްހިތަދޫ ދެކުނު ދާއިރާގެ މެންބަރު 

ހުރި  ލިބިފައި  އަޅުގަނޑުމެންނަށް  މަސައްކަތުން  ކުރި  އަޅުގަނޑުމެން  މިހާރު  ފޮނުވައިލަން.  އެގޮތަށް  އެހެނވްީމާ، 

އިންފޮމޭޝަންތައް އެ އޮތް ހިސާބު އަޅުގަނޑުމެން މެންޝަންކޮށްލާނީތޯ ނޫނީ އަދވިެސް އޭގެ ޚުލާސާ ބަޔާނަށްފަހުގައި 

މައްޗަށްތޯ ގޮތެއްގެ  ނިންމާ  މިހާރު އެލް.އާރު.އއޭިން  އަޅުގަނޑުމެން  އެއީ  ފޮނވުައިލާނީ  ސިޓީ  އަޅުގަނޑުމެން   

 ވިސްނާލަންޖެހޭ ކަމއެްހެން އަޅުގަނޑަށް ހވީަނީ.  

 

  ރިޔާސަތުން ވާހަކަދެއްކެވުން:

އަޅުގަނޑުމެންނަށް ކުރވެެން ހުރި މަސައްކަތެއް   އަޅުގަނޑު ހިތުން ކޮމިޓއީަށް އަންނަ ސިޓީތައް ވީހވާެސް އަވަހަކަށް

ބއޭވްުމުގެ   އަންނަންދެން  ނަތީޖާ  މަސައްކަތެއްގެ  އޮތް  ކުރަން  ބަޔަކު  އެހެން  ފަހުން  ކޮށްފައި  މިނވްަރަކަށް  ކުރެވޭ 

ކުރެއްވި  ބަދަލުގައި މިހާރުން މިހާރަށް އަޅުގަނޑުމެންނަށް އެ ލިބިފައި ހުރި މަޢުލޫމާތއެްގެ އަލީގައި ދެންމެ ތި ފާހަގަ

ގޮތަށް ޓްރައިބިއުނަލުން އެ ދެއްވި މަޢުލޫމާތުތައް ވެސް ސިޓއީަށް ހިމަނާފައި ދެން އިޢުތިރާޟް ނުކުރައްވާ ކަމަށް  

ކޮމިޓީގެ   އެކަމަކު  ދެކެނީ.  އަޅުގަނޑު  ކަމަށް  ގޮތެއް  ރަނގަޅު  އެންމެ  ދއިުމަށް  ކުރިއަށް  މަގުން  އެ  ވަންޏާ 

 ށް އަޅުގަނޑު ކުރިއަށް ގެންދާނީ. އިއްޒަތްތެރި މެންބަރުން ނިނމްވަާ ގޮތަކަ

 

 ވާހަކަދެއްކެވުން:  އިބްރާހީމް ނާޒިލްހިތަދޫ ދެކުނު ދާއިރާގެ މެންބަރު 

އާދެ! ޗެއަރ. ޗެއަރ ތި ފާހަގަކުރެއްވީ ހަމަ އަޅުގަނޑަށް ވެސް ފާހަގަކުރެވޭ. އެ ޓައިމްލއަިންތައް ހިމަނާފައި ސިޓީ  

 ޅުގަނޑުމެންނަށް މިހާރު. އާދެ! ޝުކުރިއްޔާ.  އަޅުގަނޑަށް ހވީަނީ ފުރިހަމަކޮށްލވެޭނެހެން އަ

  ރިޔާސަތުން ވާހަކަދެއްކެވުން:

އެއްވެސް  އެހެން  ވަގުތަކުއެއް.  މި  ނެތް  އެދވިަޑައިގެންފައެއް  ފުރުޞަތަށް  މެންބަރަކު  އިއޒްަތްތެރި  އިތުރު  އާދެ! 

ވިސްނުމެއް އަދި ކޮމިޓީގައި މިހާތަނަށް މި ވިސްނުންފުޅެއް ވެސް، ޚިޔާލުފުޅެއް ވެސް އޮތް ކަމަކަށް ނުފެނޭ. އެންމެ  

ހިމަނާލާފައި  އިތުރަށް  ސިޓީގައި  މަޢުލޫމާތުތައް  ލިބުނު  އެ  ޓްރައިބއިުނަލުން  ލޭބަރ  އެއީ  މަޝްވަރާކުރެވުނީ. 

ދެމުންގެންދާ ޖަވާބު  ސިޓީތަކަށް  މަގުންމުޤައްރިރު  ޝެއަރކުރަން.     ގްރޫޕުގައި  ޑްރާފްޓްކޮށްފައި  ސިޓީ  އެ 

އި ފަރާތަށް  ޝއެަރކޮށްފައި  އެ  ސިޓީ  އެ  ވަންޏާމު  ކަމަށް  ނުކުރއަްވާ  އިޢުތިރާޟް  އއެަށް  މެންބަރަކު  އްޒަތްތެރި 

މެންބރަަކު އިޢުތިރާޟް ނުކުރއަްވާތީ އަޅުގަނޑު އިދާރީމޒޭުގައި   އިއްޒަތްރި  ފޮނވުަން. އެހެނވްީމާ، އިތުރު އއެވްެސް 

މަޢުލޫމާތުތަކާ އެކުގައި ސިޓީ ޑްރާފްޓްކޮށްފައި އަލުން   އެދޭނަން މިހާރު އެންމެ ފަހުން ލޭބަރ ޓްރައިބއިުނަލަށް ލިބުނު

ބޭފުޅުންގެ  ތި  އޭގެފަހުގައި  ޝެއާރކުރަން.  ގްރޫޕުގައި  މނެްބަރުންގެ  ގޮތަށް  ފެންނާނެ  މެންބަރުންނަށް  އިއްޒަތްތެރި 

މިހރާު  ދެން  އިނގޭތޯ.  ނިންމއަިފިން  އަޅުގަނޑު  އެގޮތަށް  ގެންދަން.  ކުރއިަށް   ދެން  އެކުގައި    ކޮމެންޓާ 

އެޖެއންޑާކުރވެިފައި ހުރި މސައަްކަތްތައް މއިަދަށް ނިމިފއަި މި އޮތީ. އިރާދަކުރެއްވިއްޔާ މާދަމާ އަޅުގަނޑުމެން މި 

އެ   ކުރިއްސުރެ  އަޅުގަނޑުމެން  ބޭއްވޭތޯ.  ބައްދަލވުުމެއް  އެކުގައި  މިނިސްޓަރާ  ޓްރާންސްޕޯޓް  މަސައްކަތްކުރަނީ 

ބއަް ހުރި  ތވާަލުކުރެވިފައި  މާދަމއަަށް ބއަްދަލުކުރަން  އއަިސް  ލަސްވަމުން  ސަބަބުތަކާހުރެ  އެކި  ދަލވުުންތައް 

ތވާަލުކުރެވޭތޯ. އެހެނވްީމާ، އަޅުގަނޑުމެންނަށް އެ މިނިސްޓަރު ހާޒިރުކުރަން މެދވުެރިވި ސަބަބާއި އަދި ތި ބޭފުޅުން  

އަޅުގަ ރަނގަޅު.  ތިއްބވެުން  ތއަްޔާރުވެވަޑައިގެން  ސވުާލުތަކަށް  ބޭނުންފުޅުވާ  އިތުރަށް ކުރައްވަން  ކޮމިޓީއާ  ނޑު 

ގުޅިވަޑައިގަތް ބޭފުޅުންގެ ގޮތުގައި ދަންނވަާނުލެވި އެބައޮތް މާފަންނު މެދު ދާއިރާގެ އިއޒްަތްތެރި މެންބަރު އިބްރާހމީް  

ދެން  އެހެންވީމާ،  އިނގޭތޯ.  ވެސް  އަޙްމަދު  އިސްމާޢީލް  މެންބަރު  އިއްޒަތްތެރި  ދާއިރާގެ  ދވުާފަރު  އަދި  ރަޝީދު 

އެޖެންޑާ  ބޮޑަށް މއިަދުގެ  ވަރަށް  ނިންމައިލާނަން.  ބއަްދަލވުުން  މއިަދުގެ  އަޅުގަނޑު  ނެތީމަ  ކަމެއް  އިތުރު  ގައި 

 ޝުކުރިއްޔާ އިނގޭތޯ. 

 

_______________ 


